                                        Нившераса тöдысьяс да тшыкöдчысьяс
ХХ-öд нэм заводитчигöн на ыджыд места коми йöзлöн олöмын босьтісны тöдысьяс - йöз, кодъяс вермисны кутны йитöд сверхъестественнöй миркöд. На пиын вöліны йöз, кодъяс кужисны бурдöдчыны, кыйсьысьяс, веруйтысьяс да обычай тöдысьяс. Найö кужисны вöчны, мед вöлі бур кыйсьöм, керка-карта стрöитöм, корсьöны вöлі вошöм кöлуй, вöтъяс серти кужöны висьтавны, мый водзö лоö; висьталöны и вермöны вöчны сідз, мед том йöзöс öлöдны, висьöмъяс бурдöдны и с.в.

Медся тöдчана нимсö сетлісны налы - тöдысь. Паныдасьлöны мукöдпöлöс нимъяс. Устнöй народнöй гижöдъясын паныдасьлö Тун. «Еретник» артмылöма роч «колдун», «еретик» кывъясысь, паськавлöмаöсь найö медъёнасö налöн вöчöм-керöм серти.
Сверхъестественнöй силаöн овлісны и кöнöвалъяс. Медея ёна вöлі славитчöны асланыс  кöлдуналöмнас висерса да удораса кöнöвалъяс. Налы ciйö вöлі уджöн, öд найö вöлі кытшовтöны не сöмын коми, но и роч, коми-пермъякъяслысь (коммуса) сиктъяс, весиг волывлöмаöсь Алтайöдз.

Асланыс вынъяс серти кö, тöдысьясöс позьö вöлі юкны некымын пельö. Öтияс прöста тöдісны правилöяс, мый серти позьö вöлі шыöдчыны отсöгла. Сиктсаяс серти кö, вöліны найö мукöд йöз кодьöсь жö.

Мукöдыслöн вöлі духъяскöд йитöд. Найöс и шуöны тодысьöн, еретникöн, колдунöн, тшыкöдчысьöн, тунöн. Вöлі шуöны, мый тöдöмлунсö да вынсö найö босьтісны духъяссянь, либö жö шеді сверхъестественнöй олöмысь. Найö эз ёна кывзыны йöзлöн да мортлöн олан законъяс. И ассьыныс сямсö найö вермисны петкöдлыны эз сöмын бурторйын, но и лёкторйын. На дорö сэсся йöзыд вöлі лёкджыка и видзöдöны. Унаысь позьö вöлі сиктад кывны öти и сійö тöдысь йылысь, кыдзи бур вöчысь йылысь и кыдзи лёк вöчысь йылысь, - мый быттьö вермö сійö отсавны, а вермö и сетны висьöм да шог.

Шулöны вöлі: сьöкыда кö сетöма висьöмсö тшыкöдчысьыс, бурдöднысö пö ачыс жö сöмын и вермас. Овлö вöлі и сідзи, кор сиктса йöзыс повзьöдлöмöн тшöктывлісны тшыкöдчысьлы бöр бурдöдны мортсö, кодöс ciйö тшыкöдöма. Вöлöма и сідзи, кор тшыкöдчысьöс вилöмаöсь.

Уналöн татшöм тöдöмлунъясыс кольлöны семьяас пöль-пöчсяньыс. Кольлöма кö кодсянькö тöдöмлуныс, сэки сиктсаяс ёнджыка пыдди пуктöны сэтшöмъяссö. Бöрйывлісны рöдвужсьыс, мед эз вöв 9 арöсысь томджык, мый öтлаавсьö йöв пинь усьöмкöд да выль пинь петöмкöд, - натöг тöдысь воштывліс ассьыс вынсö. Ас рöдвуж костысь кö эз кöсйысьлы некод лоны тöдысьöн, то корсьöны вöлі кыськö мукöдöс, сöмын мед вöлі окотитö. Кодъяс эз сетны ассьы​ныс тöдöмлунсö мöдлы, шуöны вöлі, мый найо ёна мучитчöны кулігас.

Велöдчöмыс ёнджыкасö мунö вöлі быдлунъя олöмкöд йитöдын. Кодöс вöлі велöдöны, налысь босьтöны куим кöсйöм: медводз, сетны став велöдöмсö сöмын ичöтджык арлыдалы (коді сетö ассьыс тöдöмлунсö аслас арлыда мортлы, либö пöрысьджыклы, сійö пö воштö ассьыс вынсö дзоньнас либö джынсö). Мöд-кö, не вöчны ошйысянаторйöн. Коймöд-кö, видлыны ассьыд сямтö, кыдзи бур вöчöмын, сідзи и лёк вöчöмын, медводз аслад рöдвуж вылын. Оз позь вöлі аслад тöдöмлуннад озырмöдчыны. Тöдöмлунъястö кутны колö сöмын юрад, а гижöма кö бумага вылö, тöдысь воштö ассьыс вынсö.

Преданиеяс серти, тöдысьö пырысь вöрын вöлі кöсйысьö не эскыны Енлы. Сэсся Велöдысь вöлі нуö ciйöс войшöр кадö пывсянö. Сэтчö волö вöлöм гöрд пон и восö джоджас сёян, кодöс тöдысьö пырысьлы колö вöлі ставнас нювны! Сöмын та бöрын заводитöны вöлі велöдны. Мукöд висьталöмъяс серти, медым босьтны тöдысьяслысь вынсö, колö вöлöм аддзыны сьöд каньöс и лэдзны сійöс войшöр кадö пывсянö, пуан ваö. Ciйö кадас öшиньöдыс мыччысьö чужöм, кодлöн синъясыс югъялысь биа öгыр кодь. Мортыс кö оз повзьы сыысь, ciйö сэсся и пырö да велöдö тöдöмлунъясас.

Медся ыджыд вынаöн вöліны найö, кодъяс судзöдлісны кöлдуйтан турунъяс пыді йирысь. Турунъяскöд орччöн вöлі ёсь шыла: коді вöлі инмас сыö, сійö и кольö тайö пемыд йирас. Коді вöлі кöсйö велöдчыны тöдысьö, сылы колö вöлі пырны куим судта йирö да шылаас инмöдчывтöг судзöдны турунсö ... Такöд йитöдын, коді вöлі кöсйö лоны тöдысьöн, сійö мунö испытаниеяс пыр и йитчö духъяскöд.
   Коді сэсся лолі тöдысьöн, сійö торъяліс мукöд йöзсьыс: сылöн синъясын ставыс тыдаліс увлань юрöн. Медым дзебны тайöс, тöдысь оз вöлі видзöд йöзлы синмас. Кодлы сетлісны тöдöмлунъяс да коді сэсся лолі тöдысьöн, сійö заводитліс вöчны ассьыс «уджсö».
* * *
    Одыб сиктыд Кöрткерöс районас сулалö медся пыдын да медся ылын. Но, та вылö видзöдтоö, сиктным нималö быд боксянь. Овлöмаöсь тані и бура сьылысь-мойдысьяс, кöлысясигöн да кулöмаöс гуалігöн бöрдöдчысьяс, тшыкöдчысьяс и бурдöдчысьяс. Унатор кывлан йöзсянь и тöдысьяс йылысь. Пöшти став пöрысьыс на тöдöны бöръяджык тöдысьясöс. Вöлöма Самö, Сава, Микит Иван да Ярö Опонь, Лиса, Сидöр да уна мукöд,
   Самö йылысь висьталöны татшöмтор. Миян öд Одыб сиктыд юксьö места нимъяс вылö: джыджсаяс, кенясаяс, чулемсаяс, ольсаяс да с.в. И вот Кеняын сотчывлöма сизим керка, вöлöма Тройча лун, жар, кос, и киньсянь öзъяс öтилаті сэсся и уна керкаö вуджас. Блин пöжалöны вöлöм, сэсянь и киньыс каяс. Самöыд Типöсиктын вöлöма, сэні öд гажöдчанлуныс сэки. Пызан сайын пö пукалöны уна йöз, а Самö пö шуö: ми пö эськö гажöдчам, а кенясалöн пö ыджыд шог, уна синва, керкаяс пö öд сотчöны.
   Самöыд пö уна семьялы керка места ceтігъясад шулöма, кутшöм сэні олöм лоö: бур либо лёк. Ногö Öдяяс керка месталы шулöма: тані пö уджавтöг ёна чöскыда сёйны кутасны. Сідзи и лоöма: кор он пырав, ляза шаньга да булкияс пö вöлі сёйöны. Сійö керкаас пыр квартирантавлöмаöсь гырысь служащöйяс, налы пö вöлі ёна еджыд пызьтö вичмöдöны, а коді нö пöжалас? А кöзяйкаыд пöжалас и тшöтш чайтö юас.
    Кöсьта Васькалы керка места сетігöн  шулöма: тані пö гöлиник олöм лоö. Сідзи пö и вöлі, зэв гöлиника пö олісны пыр.
    Сава йылысь йöз сёрнитöны, мый зэв уна тöдлöма, весиг пö кувнысö мунлöма ылі Си​бирö. Гöтырыслы шулöма: кула пö да вола, - эн повзьы. Войнас пö таркöдча да öдзöстö пö восьт, öдзöс шöрас пö эн веськöдчы, кеж пö öдзöс саяс. Сідзи и лоö. Мунас кувнытö да во на оз кув. Кулö да локтас. Гöтырыс пö висьталö: вой, таркöдчö пö кодкö, юала: «Коді крештшöнöй?» Некод пö оз шыась. Дум вылö пö уси, - тайö пö тай Сава верöсöй локтö; öдзöстö восьтöма и бокö кежöма. - Пырис пö быттьö кок шыясöн гортöдз, ва пельсаысь кöш босьтіс, ва юьштіс и петіс да муніс. Сэсся пö эз волы ни эз дозмöдчыв.
    А Сибирад мунігöн Саваыдлы паныдасяс свадьба - йöзыс мыйлакö чöв сулалöны. Сава юалö: мый нö пö лои? Да cэні пö öти баба выкуп корö, шуö пö: он кö выкуп сетöй - тшыкöда, овнытö он кутöй. - Но, - шуö Сава, - а сійö пö öнi, ме шуа да, пасьтöг пöрччысяс да увлань юрöн йöктыны кутас. Сідзи пö и лоöма. Сідзкö Саваыслöн выныс ёна на вылын вöлöма сійö нывбаба дорсьыс. - А мöдысь кö пö кодлыкö кöсъяс лёк вöчны, кöинöн пö вöрö котöртас. Ачыс Саваыс весиг вермö вöлöм мыйöкö либö кодöкö пöртчыны.
   Сава Öльöкыс пö ёна жö вöлöм тöдö. Öтчыд сійö да зятьыс, Öртьöм Кöсьта, мунасны кыйсьыны. Зятьыс пö бадьёльсалысь ноптыр ур ку аддзас да вöр керкаад ваяс. Сава пö шуö: зілья пö бöр ну, пырысь-пыр воасны та мында добралаыд. Йöз прöмысöн пö ми огö озырмöй. Зять сöмын на петас, ыджыд пожöмлань воас, и вöр керкаад воасны ур куястö корсьысьясыд. Найö пö шуöны: лызь туй пö эськö татчö локтöма, да сэсся пö водзö абу мунöма. Сава Öльöкыд пö шуö: ме пö, вердöмъяс, вися да кык лун эг нин вöрась, а ме дорö пö некод эз волы. А зятьыд ыджыд пожöм дорад кöкыльтчöма да быттьö пö из! Сава Öльöкыд пö котш-котшкерас, быттьö изйö, эськö зятьсö пöртöма сідз быттьö из. Мöд луннас сэсся зятьыс котöрöн нуас ур ку ноптö бöр, кытысь аддзöма.
    Микит Иван да Ярö Опонь вензьöны вöлöм, кодныслöн вылын силаыс: öтиыс шуö -менам, мöдыс шуö - менам. Ярö Опоньыд сэсся Микит Ивантö пызан саяс пуксöн и унмовсьöдöма. Сöмын на пö гажöдчыны заводитöны, дзик на пö ютöмöсь ни нинöм. Стопка пö киын чургöдöма, сöмын пö шкоргö-кыскалö!
Лиса нима нывбаба вöвлöма Лымваын. Кулöма да сёрмöмаöсь лэччöдны гуавны, туй вылас и воймöмаöсь. Тöдысьястö öд пö тай вой кежлас оз и кольны гортад, кулö и сразу гуö сюйöны. А тайöяс воймöмаöсь. Йöзыд повзьöмаöсь - мыйкö вермас лоны. Ставныс пуö сюв-сяв каясны, а сійö пö гортйысь чеччас да ёна эськö öти пу йирас, но югдандорыс пö бöр усяс. Нинöм сэсся абу вермöма вöчны. А Сава Öльöыд зятьыслы вöлöм шуö: кула кö пö вöр керкаад, менö пö сöмын колö вöрзьöдны, а сэсся пö менö нуасны, тіянлы пö мырсьыны оз ков.
Удораысь ёна Одыбад овлöма Васька Кöнöвал (лечитысь, тöдысь, скöтöс  бурдöдысь). Йöз водзын вöлöм пукалö, а кöнкö ылын лэбö кырныш. - Тайö кырнышсö пö эськö ме пуксьöда татчö. Сідзи пö и лоöма. Кырнышыс пö вöлöм весиг оз и тыдав, сэтшöм вылын. И пыр пö вöляысь пуксьöма, потшöс вылö пö и ланьтöдчöма. Сэсся пö Васькаыд шуö: «Но сэсся öні лэбзяс». Эз пö ков повзьöдöм, - ачыс пö сыысь öдйö лэбис.
    Вöвъястö кодзигад пö оз весиг ружöктывны, оз пö весиг öти вир чут войтышт. Кушенчасö пö вöлі крестöн пуктас, вöв пö лöня ачыс и водас, некутшöм шум ни зык.

    Степан Гришаöс шуöны жö вöлі, мый тöдö пö ciйö унатор. Сельпоын сійö уджалöма, вöвъяснад грузъястö кыскалöма. Ышмывлас пö вöлі да 2-3 лунöдз, овлö, гажöдчö, а вöвсö пö кытчö коляс, сэні и сулалö; абу пö бара домыштöма, дом поводыс пö век вöв мышку вылас.
    Öти кöзяйкалöн мöскыс вöлöм гортас некыдз оз лок, век по кытчйкö узьмöдчö. Степан Гришаыд юалас: кыдзи нö пö мöстö шуöны? Кöзяйка висьталас нимсö. Сэсся пö мöскыс гортас пыр кутас локны.
   Степан Гриша пö абу жö тшöктöма узьтöдны: кула пö и гуалöй.
   Сидöр йылысь татшöмтор висьталöны пöрысьяс. Зэв пö мисьтöм волі, корасьнытö локтöма да нылыслöн мамыс шуöма: он жö пö татшöм мисьтöм сайö пет. Нылыд сэсся и петас гортсьыс. А Сидöрыд пö и шуö: но, мун-мун пö, регыд пö бöр локтан да зэв на по зіля и кöсъян ме сайö петнытö. Сізи пö и лоöма: эз пö коль и öти час, ныв воис. Мамыслы пö шуö: ме та сайö верöс сайö пета, приданнöйтö лосьöд. Сійö, дерт жö, кужис аслань керны.
   Ёна кыйсьылöма Сидöрыд, аслас вöр керка вöлöма... Öтчыд Сидорыдлöн родвужыс шойччигмоз пырасны вöр керкаад да сёясны сюрöм кöм. Вера пö и шуö: ог пö во гортöдз, тасасис по быттьöкö горшö. Гортас воöмаöсь да Сидöрыд пö висьтавтöг тöдмалöма: со пö кодьяс сёйöмаöсь кöмтö. Колö пö öд пас вöлі пуктыны, эськö пö нинöм эг вöч.
   Öтчыд Сидöрыд чери кыянінысь локтöма. Гöтырыс пö шуö: мöскыд пö öд чорыда висьмис, ковмас пö юрсö керыштны. - Эн пö пов, оз ков пö керыштны, - коді пö тайö вöчис, сійö пö ачыс миянö локтас пувла, но некодлы пö эн восьт одзöстö... Локтас пö ныв пувла. Некымын лун мысти пö нывлöн мам шуö: виин жö пö тай менсьым нылöс. - А тэ пö тай менсьым мöскöс вины вöлі кöсъян.
    Сидöрыс вöлöм вермö мортсö висьмöдны, кöдкö кö вöчас сылы лёк.
    Тöдысьясыд да ыджыд вына йöзыд пö пищальтöг и кыйсьöны вöлöм. Оз ков пö ружье-пищаль, сöмын на пö пöтка вылад видзöдласны, пöтка пö пласьтвидзö - усьöма. Налы пö пöткаыс киас и локтö. Шуöны тай важ йöзыд: важöн пö вöлі кыйсьöны ёна да вайöны уна.
    Öсип гöтырöс ёна жö вöлöм шуöны - тшыкöдчö пö. Öтчыд сэсся мужикыс кывлас гöтыр йывсьыс. Рöштво бöрад Вежакöд паныд öд ёна куттявойсаясыд ветлöны, еретникъясыд тшыкöдчöны; Öсип и оз узь, гöтырöс виччысьö. Пач трубаöд пö только шарк-лэччис, юрси пö лёзь. Мужик уськöдчас: джагöда пö, öвсян он?! - Ог пö сэсся кут, ог кут, - шуöма гöтырыс, - дугда пö сэсся.
   Тшыкöдчысьясыд öд, еретникъясыд, скöтыдлысь бöжсö нетшыштöны либö пель сайсö пасйöны, мед этшаджык йöв лоö мöскыслöн. А сэсся пö бöжсö еретникыс гортас öшöдö, и сылы пö бöжöдыс вый локтö. Оз ков бара мöс видзны налы!
   Öнія кадö, кöть и он важöнмоз кывлы тöдысьяс йылысь, но найö эз на дзикöдз бырны, мукöд местаясын тöдысьяс, тшыкöдчысьяс колины на. Найö эмöсь сы вöсна, мый быд тöдысь кольö ассьыс вынсö мöдлы, ciйö бара жö сетö-вуджöдö кодлыкö, а оз ну сьöрсьыс мöдар югыдас. Важöн ёнджыка шыöдчывлісны на дорö отсöгла, сы вöсна мый эз на вöвны лекарствояс, кодъяс эмöсь öні. Но öткымынöн век на корöны отсöг тöдысьяслысь. Тшыкöдчысьяс эз жö на бырны. Öні тшöтш кывлывлан, мый мортыс чорыда висьмöма морт помысь либо сійöс вомдзалöмаöсь.

Колдуны и знахари
      В начале 20 века коми люди еще много обращались к колдунам и знахарям. Они хорошо знали обычаи, умели лечить, заговаривать болезни, помогали охотникам и рыбакам, могли растолковать сны.  Кроме знахарей, колдунов и еретиков сверхъестественной силой обладали и  коновалы. 

Больше всего славились вишерские и удорские коновалы. Они ходили  и за пределы коми земли, доходили до Алтая.

   Колдуны были разные. Одни просто знали правила, другие  имели связь с духами. Они обладали сверхъестественной силой. И поэтому они могли как помогать людям, так и вредить им. Если колдун нашлет порчу на кого-то, то снять ее он сможет только сам.
   Эти знания и умения передавались из поколения в поколение. Если знахарь или колдун не предаст свой дар другому, то он будет умирать в муках. Выбирали из родни одного человека, но чтобы ему уже исполнилось 9 лет, и чтобы у него было желание этот дар принять. Обучение проходило в повседневной жизни. Обучающийся давал три обещания: чтобы он потом  передал свои знания  более молодому, чтобы не хвастался и проверить свое умение  в знахарстве и колдовстве сначала на своих родственниках. Нельзя на своих знаниях наживаться. Знания держать только в голове, если запишешь их на бумагу, то колдун теряет силу. 
   Самой  большой силой обладали те, кто мог достать колдовские травы с глубокого омута. Кто проходил все испытания,  тот становился колдуном и знахарем. Колдуны отличались от людей. Они видели все вверх ногами, поэтому  никогда не смотрели собеседнику в лицо.
Нившера – отдаленное село. Оно славится многим. Жили здесь сказители, плакальщицы, колдуны, знахари и лекари. Пожилые люди еще помнят некоторых колдунов.
Самö.  У него был дар предсказания. Когда люди строились, он мог предсказать какая жизнь будет в новом доме. Кому говорил, что будут жить безбедно, кому – наоборот. Все сбывалось.

Сава. Тоже обладал сверхъестественной силой. Очень много знал. Умирать ушел в Сибирь Жене наказал, что после смерти явится к ней, чтоб она не пугалась. Он постучит, а она  чтоб дверь открыла и за дверь встала. Так все и произошло. Через год он умер. Его дух явился к жене, постучал. Она открыла и за дверь встала. Слышит его шаги, подошел к кадушке  с водой, попил воду и вышел обратно. Больше не тревожил жену.
А когда еще шел в Сибирь, ему встретилась свадьба. Все стоят хмурые. Оказывается, там какая-то баба выкуп требует, иначе говорит, нашлет порчу на всех. Савва говорит: «Я сейчас так сделаю, что она голая будет плясать на голове, а если в другой раз захочет порчу наслать, то превратится в волка». Сам Сава мог превращаться в зверей.
Сава Öльöк  тоже мог угадывать чужие  мысли. Один раз с зятем пошли на охоту. Зять нашел мешок полный беличьих шкурок, взял и принес в лесную избушку. Сава Öльöк говорит ему: «Быстро возврати все на место, сейчас придут охотники. Чужой добычей не разбогатеешь»
Только вышел зять и дошел до большой сосны, в избушку приходят охотники и говорят, что потеряли добычу, а след от лыж ведет сюда. Сава Öльöк говорит, что  болел два дня и никуда не выходил и к нему никто не приходил.  А зять возле сосны свернулся в комок, как будто камень лежит. Сава Öльö постучал по нему как по камню, хотя сам превратил зятя в камень. На следующий день зять бегом отнес чужую добычу на место.
Микит Иван и Ярö Опонь поспорили, то из них более сильный в заговорах. Ярö Опонь сделал так, что его соперник уснул сидя за столом совершенно трезвый.

Жила в Лымве женщина по имени Лиса. Она умерла, поздно поехали хоронить, и ночь застала в дороге. А таких людей надо сразу хоронить. Сопровождающие испугались, и все полезли на деревья. Вот она встала из гроба, начала одно дерево грызть, но с рассветом обратно легла. Больше не смогла ничего сделать. А Сава  Öльö  наказал зятю, если умрет в лесной избушке, его надо просто потрогать и больше ничего не надо делать. Придут и его унесут духи.
Из Удоры в Нившеру   часто наведывался Васька Коновал.  Мог приказать ворону, высоко летающему в небе, чтобы он сел. Ворон садился. Он приказывал, и ворон обратно улетал.  Кастрировал жеребцов. Перед этим   складывал свои   рукавицы крест накрест. Жеребцы сами ложились, без всякого шума.
Степан Гриша.  Про него тоже говорили, что он колдун. Работал в сельпо, возил товары на лошади.  Иногда разойдется и гуляет пару дней, а лошадь стоит на месте, никуда не уходит, хоть и не привязана.
У одной хозяйки корова вечером домой не приходит, остается ночевать где-то. Степан Гриша спросил, как зовут корову. А после этого корова всегда стала домой приходить. 

Он тоже говорил свом близким, как умрет, пусть сразу хоронят.

Жил в Нившре Сидор. Был очень некрасивый. Пошел свататься, а мать невесты и говорит дочери, мол, не пойдешь же за такого некрасивого. Девушка вышла из дома и ушла. А Сидор и говорит, мол, ничего, скоро вернется и выйдет за меня замуж. Так и вышло. Через час девушка вернулась и согласилась за него выйти. 
Он умел насылать порчу на людей. Одна девушка умерла после его порчи.
Эти люди, обладающие колдовской силой, охотились без ружья. Дичь так и шла им в руки. Говорят же старые люди: раньше много охотились и дичи приносили много.

Жена Осипа (Öсип гöтыр)  была ведьмой.   Вот  после рождества нет ее дома, муж ждет.  Она появилась из печной трубы, волосы растрепаны. Муж бросился  к ней: «Если не прекратишь, то задушу!». Жена пообещала  прекратить эти дела.
Колдуны и еретики, чтобы коровы меньше давали молока, отрывали у них хвост, или метили за ухом.  А затем еретник дома хвост повесит и у него с хоста капает масло, не надо ему и возиться с коровой. 

В настоящее время  уже не встречаются колдуны и ведьмы. Но они совсем не исчезли. 
 В некоторых местах есть еще знахари и колдуны. И иногда еще обращаются к знахарям, чтобы вылечить болезнь, а колдуны могут и сглазить человека, и наслать порчу. 
                                                                                           Людмила Желябова (с.Нившера) 

                                                                                            Руководитель: Галина Валентиновна Ногтева

